
8.	Kipiakhia	in,	Na	Cihmawh	Kei	Ding	Hi.	
	
Upna	leengpei	

• Pasian	itna	
• Mawhneite	kisap	
• Ka	kiangah	hong	pai	in	
• Lungsim	Kizawhna	
• Kisikkikna	
• Mawhmaina/Diktanna	

	

	
	
A. 1	John	2:1	“Kong	it	ka	tate	aw,	na	mawh	loh	nadingun	hih	thu	kong	gelh	hi.	Ahi	hangin	mi	

khatpeuh	in	mawhna	a	bawl	khak	leh	eite	hong	guma	Pa	kiangah	hong	gensak	ding	mi	khat	-	
Thumaan	Pa	Jesu	Christ	i	nei	hi.”	

a. Ih	mawhnate	a	tawntungin	Pasian	in	hong	maisak	ding	hi	
b. A	hizongin	mawhna	in	gu	nei	hi.	(Kumpi	David)	

	
B. Mawhna	bawlbawl	nading	pan	in	bangci	kikep	ding	ih	hi	hiam?	

a. Romans	6:2	“Mawh	denden	peuhmah	lo	e!	Mawhna	i	sihsan	zo	hi;	tua	mawhna	
sungah	bangci	nuntak	thei	lai	ding	i	hi	hiam?	

b. Christian	khat	hihna	lel	tawh	lungmuan	nading	bangmah	omlo	hi.	
c. Christian	nuntakna	pen	alui	puahphat	nuntakna	hilo	a,	akikhel	nuntakna	ahi	hi.	
d. Mimal	deihna	leh	ei	mahmah	sih	kul	a,	nuntakna	thak	[suahtak]	kul	hi.	
e. Tua	pen	Khasiangtho	na	sepna	lo	tawh	tua	akikhel	nuntakna	kinei	theilo	hi.	

	



C. Koi	banga	si	thei	ding?	(kituiphumna	tungtawn-a)	Kituiphumna	in	mimal	deihna	sihna	hi.	
a. Romans	6:3	“Christ	Jesu	sunga	kibaptise	eite	khempeuh	ama	sihna	sungah	zong	a	

kibaptise	zo	i	hilam	thei	lo	na	hi	uh	hiam?	
b. John	3:3	“Jesu	in	a	dawnna	in,	"Thutak	kong	geninah,	‘Mi	khatpeuh	a	suah	kik	kei	leh	

Pasian	gam	a	mu	thei	kei	hi,"	a	ci	hi.	
c. Sawltakte	2:38	“Peter	in,	"Na	mawhnate	uh	a	kimai	sak	theih	nadingin	note,	na	

vekpi	un	kisik	unla	Jesu	Christ	minin	na	kibaptise	un.	Tua	ciangin	Khasiangtho	letsong	
na	ngah	ding	uh	hi.	

d. 1	Corinthians	15:31	“Sanggamte	aw,	nisimin	ka	si	hi	-	ka	cih	pen	i	Topa	Christ	Jesu	
sungah	note	kong	minthanpih	bang	tektek	hi,	ka	cihnopna	ahi	hi.	
	

D. Pawlkhat	in	ei	hih	theih	om	kei	mawhna	bek	ih	bawl	thei		hi	ci	hi.	
a. Romans	7:14-15	“Thukham	ahileh	khalam	thu	ahilam	i	thei	hi;	ahi	hangin	keimah	ka	

khami	kei	a,	mawhna	ah	sila	banga	hong	kizuak	ahi	hi.	15	Ka	hih	nop	pen	ka	hih	kei	
a,	ahi	hangin	ka	muhdah	pen	hih	ka	hi	manin,	ka	hih	pen	ka	theitel	kei	hi.	
	

E. John	Stott	in	Romans	8:1-4	pen	Paul	in	nuntakna	thak	atheih	khit	cianga	agelh	hi	a,	Romans	
7	na	pen	nuntakna	thak	atheih	ma-in	agelh	ahi	hi	ci	hi.	

a. Romans	6:4-6	“Tua	ahi	manin	Pa	minthanna	tungtawnin	misi	pan	Christ	a	thawh	kik	
mah	bangin	eite	zong	nuntakna	thak	sungah	i	nuntak	theih	nadingin	ama	sihna	
sungah	i	kibaptisena	tungtawnin	amah	tawh	i	kivuikhawm	hi.	5	Ama	sihna	sungah	
eite	kigawm	khawm	khin	i	hileh	ama	thawhkikna	sungah	zong	amah	tawh	i	kigawm	
khawm	taktak	ding	hi.	6	Ahang	in,	mawhna	pumpi’	thahatna	a	bei	a	suah	nading	le	
mawhna	sila	i	suah	nawn	loh	nadingin	i	pianlui	pumpi	amah	tawh	a	kilhlum	khin	zo	
hi,	cih	i	thei	hi.	

b. Philippians	2:13	“Banghang	hiam	cihleh,	a	hoih	ama	deihna	bang	a	deih	ding	le	a	
sem	dingin	note	sunga	a	sempa,	Pasian	ahi	hi.	

c. Philippians	4:13	“Kei	thahatna	hong	pia	pa	Zeisu	Christ	tungtawnin	na	khempeuh	ka	
hih	thei	hi.	
	

F. Kei	sih	nading	kua	in	sem	hiam?	
a. Galatians	2:20	“Jesu	tawh	ka	kikilhlum	zo	a,	kei	ka	nungta	nawn	kei	hi;	ahi	hangin	ka	

sungah	Christ	a	nungta	hi.	Ka	pumpi	sunga	ka	nuntakna	pen,	kei	hong	it-in,	kei	ading	
amahmah	a	kipia	pa	Pasian	Tapa	upna-in	a	nungta	ka	hi	hi.”	

b. Hih	pen	kei	sep	theih	hilo	a	Pasian	hong	sih	sak	hi.	
c. Tua	leh	nang	na	kisisak	nuam	hiam?	
d. Kei	cih	mimal	deihna	sih	ding	na	teel	nuam	hiam?	
e. Sihna	cih	I	gennop	in	mihing	deihna	sihna	hi-a	Pasian	deihna	tawh	nuntakna	ahi	hi.	



	
G. Zeisu	kituiphum	

a. Romans	8:3	“Mihingte	thahatlo	ihih	manin	Thukham	in	a	hih	zawhloh	thute	Pasian	in	
a	hihzo	hi.	Mawhna	a	beisak	theihna	dingin	mihingte	sunga	om	mawhna	tungah	thu	
a	khenna-in	ama	Tapa	hong	sawl	a,	amah	pen	mihingte'	mawhna	lungsim	mah	a	nei-
in	a	hong	pai	hi.	

b. Matthew	3:13-17		Zeisu	John	in	a	tuiphumna—Zeisu	mahmah	in	zong	mihing	
pianngei	nuntakna	na	sisak	hi.	
	

H. Kituiphumkik	
Sawltakte	19:1-5	Corinth	ah	Apollos	a	om	laitakin	gam	sung	lamzikpi	zui	in	Paul	zina,	Ephesus	a	
tung	hi.	Tua	lai-ah	nungzuite	pawlkhat	mu	a,	amaute	kiangah,	2	"Na	up	uh	ciangin	Khasiangtho	
na	ngah	uh	hiam?"	ci-in	a	dong	hi.	Amaute	in,	"Ka	ngah	kei	uh	hi,	Khasiangtho	a	om	lam	
nangawn	ka	za	ngei	nai	kei	uh	hi,"	ci-in	a	dawng	uh	hi.	3	Tua	ciangin	Paul	in,	"Tua	ahileh	bang	
baptisena	na	ngah	uh	hiam?"	a	ci	hi.	Amaute	in,	"John	baptisena"	a	ci	uh	hi.	4	Paul	in,	"John	
baptisena	pen	kisikna	hanga	baptisena	ahi	hi.	Amah	in	mipite	kiangah	ama	nunga	paipa	a	up	
dingun	hilha,	tua	pen	Jesu	um	ding	cihna	ahi	hi,"	a	ci	hi.	5	Amaute	in	hih	thu	a	zak	uh	ciangin	
Topa	Jesu	min	sungah	a	kibaptise	uh	hi.	


